Ras Gyfnewid
[Mae yna sleidiau Ppt i gyd-fynd â’r stori ond does dim rhaid eu defnyddio]

Sleid 1: Teitl a llun o ‘faton’ yn cael ei basio

Mae’n rhaid cael tîm i gymryd rhan mewn ras gyfnewid. Fel arfer pedwar sydd mewn tîm cyfnewid. Mae un rhedwr yn cario ‘baton’ neu ffon, ac yn gorfod pasio’r ffon yn ofalus i’r aelod nesaf o’r tîm.
Sleid 2: ‘Baton’ yn disgyn

Os di’r ffon yn disgyn ar y llawr yna mae’r tîm i gyd yn cael eu ‘disqualifio’, eu diarddel o’r gystadleuaeth. Mae’n bwysig iawn fod pob rhedwr yn gafael yn dynn yn y ‘baton’.
Wrth basio’r baton/ ffon, mae’r rhaid i’r ddau berson (yr un sy’n pasio a’r un sy’n derbyn) fod yn hollol barod am ei gilydd. Mae’n rhaid ymarfer y pasio a’r derbyn yn ofalus. Mae’n weddol hawdd i basio ffon i rhywun pan mae nhw’n sefyll yn llonydd, ond pan mae nhw’n rhedeg yn gyflym mae’n hawdd iawn gollwng y ffon ar y llawr.
Os ydy’r tîm wedi bod yn ymarfer yn galed, pan mae’r ffon yn disgyn ar y llawr mae pawb yn drist iawn. Wrth gwrs, dim ond dau o’r pedwar oedd ar fai eu bod wedi gollwng y ffon, ond mae pawb yn y tîm yn cael eu diarddel o’r ras.

Nid ‘baton’ neu ffon ydy’r unig bethau sy’n cael eu pasio o un person i’r llall. Mae gwybodaeth yn cael ei basio hefyd. Mae gan athrawon wybodaeth ac mae nhw’n trïo pasio’r gwybodaeth yna ymlaen i’r plant yn eu dosbarth.

Mae gan rieni – dad a mam – wybodaeth hefyd. Mae nhw’n pasio’r wybodaeth yna ymlaen i’w plant. Pa fath o wybodaeth mae dad a mam yn basio ymlaen? Sut i fod yn gwrtais, sut i frwsio’ch ddannedd yn iawn, sut i fwyta’n daclus wrth y bwrdd, sut i chwarae gemau...mae yna lawer o wybodaeth yn cael ei basio o un person i’r llall.

Sleid 3: Yr adnodau isod (bydd y cyntaf yn ymddangos yn syth, cliciwch i weld y lleill).
Ar ddechrau’r sgwrs yma fe ddwedais i fod rhaid cael tîm i gymryd rhan mewn ras gyfnewid. Mae gan Dduw dîm o bobl yn gweithio iddo fo hefyd. Eu gwaith nhw ydy pasio’r newyddion da am Iesu Grist i bobl eraill. Mae’r Beibl yn dweud wrthyn ni am fachgen ifanc o’r enw Timotheus.  Ei waith o oedd pasio ymlaen y newyddion da am Iesu Grist i’r bobl yn ei eglwys a’i ardal. Roedd rhaid iddo fo afael yn dynn yn y pethau roedd o’n wybod oedd yn wir am Iesu a phasio’r wybodaeth ymlaen i bobl eraill. Dyma be ddwedodd ei ffrind Paul wrtho -
Dal dy afael yn beth rwyt ti'n ei gredu.....(1 Timotheus 1:19)
Dal ati i rannu'r newyddion da gyda phobl. (2 Timotheus 4:5)
Roedd gan Timotheus wybodaeth bwysig i’w basio ymlaen i bobl eraill, sef mai Mab Duw oedd Iesu Grist ac mai un Duw sydd, ac mai dim ond un person sy'n gallu gwneud pethau’n iawn rhwng Duw a phobl sef Iesu Grist. (1 Timotheus 2:5)
Mae yna lawer o bobl sy’n dysgu am Iesu Grist heddiw.  Maen nhw fel Timotheus yn gwneud eu gorau i basio’r wybodaeth bwysig am Iesu ymlaen. Felly, os gwelwch chi ras gyfnewid meddyliwch am Timotheus yn dysgu pawb o’i gwmpas am gariad Iesu Grist.
Gweddi’r Arglwydd: Ein Tad......

Neu

Gweddïwn:  Ein Tad, diolch am y bobl sy’n ein dysgu ni am Iesu Grist. Diolch am bobl sy’n pasio gwybodaeth ymlaen i ni. Diolch am ein hathrawon a’n rhieni. Diolch am gapeli ac ysgolion Sul. Amen.

